
BETH YW CYNLLUN 
GWOBRWYO CREST? 

Nod cynllun Gwobrwyo CREST yw 
codi ymwybyddiaeth o Wyddoniaeth, 
Technoleg, Peirianneg a Mathemateg 
(STEM) ymhlith pobl ifanc, a chreu 
diddordeb mewn gyrfaoedd sy’n 
gysylltiedig â’r pynciau hyn.

Caiff y wobr ei rhoi gan Gymdeithas Wyddoniaeth 
Prydain i gyfranogwyr sy’n defnyddio eu talentau 
a’u gwybodaeth i gwblhau prosiect penodol sy’n 
ymwneud â phwnc STEM.
Caiff Gwobrau CREST eu cydnabod gan Lywodraeth 
Cymru a’r Adran Addysg. Mae’n gynllun gwobrwyo 
uchel ei barch a sefydlwyd dros 25 mlynedd yn ôl.  
Yn 2014 yn unig, ymgymerwyd â dros 32,000 o 
Wobrau CREST.
Mae UCAS yn argymell y dylai cyfranogwyr nodi eu 
Gwobr CREST ar eu ceisiadau prifysgol fel rhan o’u 
datganiad personol. 



BETH MAE’N EI OLYGU?

MANTEISION CYMRYD 
RHAN YN Y CYNLLUN 

PAM BOD Y DIWYDIANT ADEILADU’N 
RHAN O WOBRAU CREST? 

Nod her Cymunedau Cynaliadwy 
CREST yw rhoi cyfle i gyfranogwyr 
ddangos y sgiliau a’r cymwyseddau 
sydd eu hangen i ennill Gwobr Efydd 
CREST. Er mwyn ennill Gwobr Efydd 
CREST mae gofyn i gyfranogwyr 
gwblhau’r Her gyda chymorth gan 
fentor. Byddwch chi a’r cyfranogwr 
yn derbyn cymorth gan y cwmni 
adeiladu y byddwch yn ymweld ag 
ef ac, yn dibynnu ar eich cytundeb 
â’r cwmni hwn, gallwch ddisgwyl 
derbyn cymorth a chyngor parhaus.

Mae’r Wobr CREST hon 
wedi’i dylunio ar gyfer y 
cyfranogwyr canlynol:

•   Pobl ifanc rhwng 11 ac 14 oed 
sy’n astudio rhaglenni CA3 

 NEU
•   Pobl ifanc rhwng 14 ac 19 oed 

sy’n astudio cymhwyster Lefel 
1 neu 2.

Rhan gyntaf y gweithgaredd yw 
ymweld â safle adeiladu lleol. 
Gallwn eich helpu i nodi cwmni 
adeiladu addas sy’n fodlon 
gweithio gyda chi. 
Ar ddiwedd y prosiect, mae’n 
rhaid i’r cyfranogwyr gynhyrchu 
cynnig tîm ar gyfer eu datblygiad, 
yn ogystal ag adroddiad myfyriol 
unigol. Dylai’r adroddiad hwn 
nodi’r hyn y mae’r cyfranogwyr 
yn teimlo eu bod wedi’i ddysgu, 
yn ogystal ag amlinelliad o rôl 
pob unigolyn yn y tîm.

Gweithiodd CITB â Chymdeithas Wyddoniaeth Prydain i ddatblygu Gwobr 
Efydd CREST ar gyfer ein gweithgaredd ‘Cymunedau Cynaliadwy’.

Drwy’r bartneriaeth hon, ein nod yw:
•   Meithrin diddordeb pobl ifanc yn yr amrywiaeth eang o yrfaoedd, 

anghenion sgiliau a llwybrau dilyniant yn y maes adeiladu, a chodi 
ymwybyddiaeth ohonynt. 

•   Hysbysu ac addysgu pobl ifanc ynghylch rhai o’r heriau allweddol y 
mae’r diwydiant adeiladu yn eu hwynebu.

•   Annog aelodau o’r diwydiant adeiladu i fod yn fodelau rôl cadarnhaol 
i bobl ifanc.

•   Cynyddu nifer ac ansawdd y bobl ifanc dalentog ac ymroddedig sy’n 
dewis gyrfa yn y diwydiant adeiladu.

•  Denu pobl o amrywiaeth ehangach o gefndiroedd i’r sector.

Bydd cymryd rhan yng Ngwobrau CREST yn galluogi pobl 
ifanc i wneud y canlynol:
•  Cynllunio prosiect a chwblhau’r gwaith ymchwil sy’n sail iddo.
•   Rhoi’r prosiect ar waith mewn ffordd strwythuredig a llunio casgliadau.
•  Deall y wyddoniaeth a’r beirianneg sy’n sail i’w prosiect.
Rydym yn siŵr y byddwch yn cytuno bod yr holl sgiliau hyn yn rhai y 
bydd cyflogwyr yn eu hystyried yn werthfawr pan fyddant yn mynd 
ati i recriwtio’r genhedlaeth nesaf o bobl i weithio yn y diwydiant 
adeiladu. 
Mae Gwobrau CREST lefel uwch hefyd ar gael yn goconstruct.org, 
sy’n galluogi pobl ifanc i archwilio’r diwydiant a’r cyfleoedd a gynigir 
ymhellach.



CITB yn gweithredu fel Am Adeiladu. Cofrestrir CITB fel elusen yng Nghymru a Lloegr  
(Rhif Cofrestredig 264289) ac yn Yr Alban (Rhif Cofrestredig SCO44875)

WNEUD
GWAHANIAETH

I gael mwy o wybodaeth am 
Wobrau CREST ac Am Adeiladu

